OLERKIA

Garazi Mujika
Lasa

B maila « 2 saria

Maiz galdetu izan diot neure buruari zer dudan gustuko.
Oraindik ez dut sekula aurkitu galdera honen erantzunik.
Agian gaztea naizelako edota oraindik gauza asko gertatuko
zaizkidalako izango da, baina nik uste, urteak aurrera doazen
heinean geroz eta garbiago dudala nor naizen.

Duela ia hamasei urte dira jaio nintzenetik, Beasainen bertan.
Garazi dut izena eta lagunekin egoteaz gain baditut nire
lasaitasunean matentzen laguntzen didaten zaletasun gehiago
ere. Idazteak asko laguntzen dit ditudan kezkak albo batean
utziz nire barrua ulertzen; bertsoz edo poesia bidez idaztea da
gehien gustoko dudan modua.

Beste ezer gehiagorik esateko ez dudanez, gozatu ezazue!

TXIKIA BEZAIN HANDIA

Txikia naiz munduarentzat
BAINA HANDIA IZAN BEHAR NIRETZAT.
Barruko tristura besarkatu,
minaren alde batean eseri

eta laztanduz.

Ni epaitu gabe entzunez,

nire emozioak

uzkurtuz

Gauza izanez,

nire bihotzari

atseden hartzen uzteko.
Izatearen presioaz

beti indartsu.

Nire ametsen zaindari bilakatuz
gau txarrenetan.

Eta gogoratuz,

azkenean

ekaitz guztiak baretzen direla
hainbesteko amorruz

Eta berriro lekua emanez

nire askatasunari.

Txikia bainaiz munduarentzat
BAINA ERRALDOIA IZAN BEHAR NIRETZAT.




